
КІРІСПЕ

Еуразия құрлығында орналасқан Қазақстанда қазақ деген эт-
никалық қауымдастықтың құрылып, ел болып, халық болып қа-
лыптасқанына да көптеген ғасырлар  өтті. 

1989 жылғы Бүкілодақтық халық санағының мәліметі бой-
ынша 16,5 млн қазақстандық азаматтардың 6,5 млн-ын (39,7%) 
оның байыр ғы тұрғындары – қазақтар құраса, 4,5 млн қазақ 
(40,9%) өздерінің атамекенінен тыс жерде өмір сүрген. Іс жүзінде 
олар бұрынғы КСРО-ның құрамындағы 14 мемлекеттің азаматта-
ры және бос қын немесе қоныс аударушы ретінде алыс-жақын 25 
мем ле кет ке тарап кеткен1.

Қазақ ұлтының үштен бір бөлігі алыс-жақын шетелдерде өмір 
сүреді. Оның басты себептері:

а) Патшалық Ресей империясының қазақтардың құнарлы және 
шөбі шүйгін жайылымдық жерлерді олардың иелігінен  айы р ып, 
күшпен тартып алу, ХІХ ғасырдың екінші жартысы және ХХ 
ғасыр дың басында болған ұлт-азаттық көтерілістерді аяусыз 
жаза лау арқылы басу, Ресей империясының жүргізген отар шыл-
дық саясатының салдары;

ә)1917 жылғы большевиктік төңкерістен кейін Кеңестік билік-
тің орнауы, 1918-1920 жылдардағы азамат соғысы, сонымен 
қатар Кеңестік биліктің жүргізген әділетсіз реформалары: бай 
және орта ша деңгейдегі шаруашылықты жою, сауда-саттықты 
жүргізудің ақылға қонымсыз жоспарлары, күштеп ұжымдасты-
ру, мал-мүлікті тәркілеу және 1929-1932 жылдардағы аштық 
 зар   да бы, 1932-1937 жылдарда орын алған саяси қуғын-сүргіннен 
жан сауғалап, жат жерге үдере көшуге тура келді. 

Қазақ халқының бір бөлігі тарихи Отанынан еріксіз айы-
рылуға мәжбүр болды және жат елді мекендеп, өзінің тарихи 
отанынан жырақ кетіп, жаңа мекенде өмір сүріп, сол елге бейім-
делуге тура келді. Олар туған туысқандары мен алыс-жақын 

1 Итоги Всесоюзной переписи населения 1989 года. Национальный состав 
населения Казахской ССР, областей и г. Алма-Аты. – Алма-Ата: РИИЦ, 1991. – 
С. 5; Казахстанская правда. 2021. – 19 ноября. 

